


gishda muhim nazariy manba bo‘lib xizmat qiladi. Korpus lingvistikasi asoschisi sifatida e’tirof etilgan Jon
Sinkler real til qo‘llanishiga asoslangan lug‘at tuzish prinsiplari zarurligini ilmiy jihatdan asoslab bergan.
Uning ishlari natijasida lug‘atchilikda autentik kontekstga tayanish tamoyili shakllandi, bu esa bugungi web
-lug‘atlarning asosiy xususiyatlaridan biridir.

Korpus lingvistikasi metodologiyasining rivojlanishida Daglas Bayberning tadqiqotlari alohida o‘rin
tutadi. U til birliklarini statistik va funksional jihatdan o‘rganish metodlarini ishlab chiqib, leksik birliklar-
ning real nutqdagi qo‘llanish chastotasi va kontekstual xususiyatlarini aniglash imkonini yaratdi. Ushbu
yondashuv zamonaviy elektron lug‘atlar, xususan, Corpus of Contemporary American English asosida ish-
lab chiqilgan resurslarda o°z ifodasini topgan.

Ragamli leksikografiya yo‘nalishida Pedro A Fuertes-Olivera elektron lugatlarning foydalanuvchi
ch-tiyojlariga moslashuvi, qidiruv mexanizmlari va giperhavolalar tizimini ilmiy jihatdan tahlil gilgan.
Uning tadqiqotlarida elektron lug‘atlaring interaktiv tabiati va o‘quv jarayonidagi afzalliklari asoslab be-
rilgan. Bugungi kunda keng qo‘llanilavotgan Oxford Learner’s Dictionaries hamda Cambridge Dictionary
kabi web-lug®atlar multimodal elementlar—audiotalaffuz, kollokatsiya bloklari, real misollar—orgali o*quv-
chi uchun qulay va interaktiv muhit yaratadi.

Ragamli pedagogika sohasidagi tadqgiqotlar web-resurslar talabaning mustaqil ta’lim faoliyatini faol-
lashtirishini ko‘rsatadi. Xususan, Quizlet platformasi leksik birliklami takrorlash va mustahkamlash jarayo-
nini samarali tashkil etishga xizmat qiladi.

Adabiyotlar tahlili shuni ko‘rsatadiki, zamonaviy leksikografiya foydalanuvchi markazlashgan va
funk-sional yondashuvga asoslanadi, korpus lingvistikasi lug‘at maqolasining autentikligini ta’minlaydi,
ragamli lu-g‘atlar esa multimodal va interaktiv imkoniyatlari bilan didaktik samaradorlikni oshiradi.

Tahlil va natijalar (Analysis and results). Leksikografiya tilshunoslikning amaliy va nazariy yo*-
nalishlaridan biri bo‘lib, lug‘at tuzish, lug*at maqolasining tuzilishini ishlab chiqish, so‘z ma’nosini izoh-
lash, uning grammatik, stilistik va funksional xususiyatlarini tavsiflash bilan shug‘ullanadi. Mazkur soha
nafaqat lug‘at yaratish texnologiyasini, balki lug*atdan foydalanish madaniyatini ham o‘rganadi. Leksiko-
grafiya nazariy jihatdan semasiologiya, leksikologiya va korpus lingvistikasi bilan uzviy bog‘liq bo‘lib, til
birliklarini tizimli va ilmiy asosda tavsiflashni magsad qiladi.

Lug‘atchilik amaliyoti gadimiy sivilizatsiyalar davriga borib tagaladi. Eng gadimgi lug‘aviy ro‘yxat-
lar Mesopotamiya hududida miloddan avvalgi uchinchi ming yillikda paydo bo‘lgan bo‘lib, ular, asosan,
so‘zlar ro‘yxati shaklida tuzilgan. Antik davrda yunon va lotin tillari bo‘yicha izohli va tarjima lug‘atlari
shakllangan. O‘rta asrlarda esa ikki va ko‘p tilli lug‘atlar ilmiy va diniy matnlarni tushuntirish ehtiyoji bilan
bog‘liq ravishda rivojlangan. Ingliz leksikografiyasi tarixida 1755-yilda chop etilgan Samuel Jonson lug‘ati
muhim bosqich hisoblanadi, keyinchalik, XIX-XX asrlarda ilmiy prinsiplarga asoslangan izohli lug‘atlar
paydo bo‘ldi. Zamonaviy ilmiy leksikografiyaning shakllanishi, aynigsa, korpus lingvistikasi taraqqiyoti
bilan bog‘liq bo‘lib, real nutq namunalari asosida lug‘at tuzish tamoyili ustuvor ahamiyat kasb eta boshladi.

XX asming ikkinchi yarmidan boshlab pedagogik leksikografiya yo‘nalishi shakllandi. Bu jarayonda
lug‘at o*quvchi ehtiyojlariga moslashtirilgan holda tuzilishi kerakligi asoslab berildi. Leksik birlikni faqat
izohlash emas, balki uning qo‘llanish mubhitini, kollokatsion imkoniyatlarini va stilistik belgisini ko‘rsatish
muhimligi ta’kidlandi. Mazkur yondashuv aynigsa ingliz tilini xorijiy til sifatida o‘qitish amaliyotida keng
go‘llanildi. Hozirgi bosqichda elektron va web-lugatlar pedagogik leksikografiyaning asosiy vositalaridan
bi-riga aylandi, chunki ular multimodal elementlar, tezkor gidiruv va real kontekst namunalari orgali ta’lim
jara-yonini interaktivlashtiradi.

Leksikografiyani o*qitish masalasi tilshunoslik va metodika fanlari kesishgan nuqtada qaraladi. An’-
anaviy yondashuvda lug‘at bilan ishlash ko‘nikmasi yordamchi vosita sifatida ko‘rilgan bo‘lsa, zamonaviy
kompetensiyaviy yondashuvda u mustaqil o‘quv kompetensiyasining tarkibiy qismi sifatida baholanadi.
Talaba lug‘at magqolasining strukturaviy elementlarini — sarlavha so‘z, transkripsiya, so‘z turkumi, izoh,
misol, kollokatsiya, stilistik belgi va qo‘llanish sohasi —tahlil gila olishi zarur. Bunday ko‘nikma talabaning
semantik tafakkurini rivojlantiradi va so‘zning funksional imkoniyatlarini to‘g‘ri anglashga yordam beradi.

Leksikografiyani samarali o°qitish bosqichma-bosqich tashkil etilishi lozim. Dastlabki bosqichda lu-
g‘at magqolasi tuzilishini tushuntirish va undagi belgilar tizimini izohlash magsadga muvofiqdir. Bu jara-
yonda ko‘rgazmali va reproduktiv metodlar qo‘llanadi. Keyingi bosqichda analitik yondashuv asosida bir
so‘zning turli lug*atlardagi talqinini giyoslash, sinonimik gatorni aniqlash, kollokatsion imkoniyatlarni tah-
lil qilish samarali hisoblanadi. Ushbu bosqich talabaning tanqidiy va kontekstual tafakkurini rivojlantiradi.
Yakuniy bosqichda esa produktiv faolivat tashkil etilib, talabalar mustaqil ravishda minilug‘at maqolasi tu-
zish, glossariy yaratish yoki korpus ma’lumotlari asosida leksik tahlil o‘tkazish kabi topshiriglarni bajaradi-
lar.

